
Asuncioneko
langileak gustura
legebiltzarrari euren
egoera aurkezteagatik
Asuncion klinikako langileetako batzuk 
Eusko Legebiltzarrean izan ziren euren
«borrokaldiaren» eta «ospitalearen ibilbidearen»
berri ematen, EH Bilduk gonbidatuta //2

GIZARTEA
IRURA LAGUNKOIA
Herrian bizitzea erraztuko duten ingurune fisiko eta sozialak sortzeko
helburuarekin jarri dute martxan ‘Irura Lagunkoia’ ekimena. 
Herritarren parte hartzea bultzatu dute, bereziki adineko pertsonena  //3

JJO
N M

IR
AN

DA
 LA

BA
IEN

Arrospidek
Espainiako
Maratoi
Txapelketan
brontzea

Sevillan, Hernanin,
Zarautzen eta Urretxu-
Zumarragan, besteak beste,
eskualdeko korrikalari
ezberdinek podiumak
ospatu dituzte //7

Tolosaldea
Saharak
hamabost
familia beharko
ditu udan

Oporrak Bakean-ek
ekainetik abuztura, 10 eta
12 urte bitarteko haurrak
ekarriko ditu eskualdera;
harrera familiek izena
eman dezakete jada //4

Lan eskaintzak

Dendaria.Logikaline enpresak Her-
naniko Euskaltel dendan arratsaldez
lan egiteko lanpostua eskaintzen du.
Lan kontratua, formazio sendoa eta
lan-talde egonkorra eskaintzen du.
Bidali CVa rrhh@logikaline.comhel-
bidera edo deitu 943 31 86 06 tele-
fono zenbakira deituta.
Zaintzailea. Emakume bat behar da
Tolosaldean, pertsona ezindu bat

zaintzeko. Kotxea izatea derrigo-
rrezkoa da. Deitu goizez 08:15etik
09:45era edo arratsaldez: 15:30etik
19:30era 685 759 334 zenbakira.

Lan bila

Zaintzailea.Emakume euskalduna
eskeintzen da asteburuetan adine-
ko pertsonen zaintzan lan egiteko.
Esperientzia eta informeak. 
699 976 699 (Arantxa). 

IRAGARKI LABURRAK

Asuncioneko langileak gustura,
legebiltzarreko agerraldiarekin 
Asuncion klinikako 14 langile Eusko Legebiltzarrean izan ziren pasa den astean,
EH Bildu alderdiak gonbidatuta, eta euren egoeraren berri eman zuten 

Rebeka Calvo Tolosa

Asuncion klinikako langieetako
batzuk joan ziren pasa den aste-
an Eusko Legebiltzarrera EH Bil-
duk gonbidatuta. Borrokaldi
bete-betean daude, astelehen,
astearte eta ostiraletan ordu ba-
teko lanuzteak egiten dituzte,
eta hilaren 28an egun osoko pa-
roa egingo dute eta baita mani-
festazio bat ere. «Agerraldia oso
ondo joan zen, bi orduz egon gi-
nen han eta gure egoeraren berri
emateko aukera izan genuen»,
esan du Arantxa Errondosoro
langileak.
Osasun batzordeko bilkuran

hartu zuten parte eta lehenik eta
behin Asuncion klinikako sorre-
raren inguruko azalpenak eman
zituzten. «Istorio hau ez da be-
rria, Montoyak –Asuncion klini-
ka kudeatzen duen Inviza enpre-
sako buruak– Asuncion hartu
zuenean, zorra zuen ospitaleak,
eta oraindik ez du ordaindu,
hainbat trikimailu erabilita»,
esan du Errondosorok. «Atzera
egin genuen eta ospitalearen
ibilbidearen berri eman genien»,
gaineratu du.
Azalpenak emanda, euren lan

baldintzen inguruko azalpenak
ere eman zituzten langileek.
Izan ere, 31 herritako 65.000 per-
tsona artatu behar dituzte ospi-
talean eta bizi dituzten lan bal-
dintza prekarioak direla eta, ber-
tako langile askok alde egiten
dutela esan zuten, «zerbitzua
prekarizatuz». «Alderdi politiko
bakoitzak galderak egin zizkie-
ten langileei eta EH Bilduk eta

Podemosek babes osoa azaldu
ziguten. PSOE eta PPren jarrera
ere nahiko ona izan zen, EAJ
izan zen kontra egin zuen alder-
di bakarra», esan du langileak.
Alderdiek egindako galdera sor-
ta luzeari erantzunez Asuncio-
neko langileek azaldu zuten es-
kualdeko ospitale bat bezala egi-
ten dutela lan, nahiz eta euren
lan baldintzak ez izan mota ho-
rretako ospitale bati dagozkio-
nak. 
Era berean, Asuncion klinikak

zerbitzua emateko jasotzen di-
tuen 21 milioi euroak ospitalean
inbertitu behar direla aldarrika-
tu zuten. «Kalitatezko zerbitzua
eman ahal izateko gure baldin-
tzak hobetu behar direla esan ge-
nuen eta alderdietako batzuk ba-
bestu gintuzten».

PSOE eta PPk langile kopurua-
ri begirako galdera ere bota zu-
ten. Langileek alde egiten dutela
esan arren, klinikako langile tal-
dean langile asko ageri direla
esan zieten, eta hori nola den po-
sible galdetu. «Plantillan azal-
tzen den langile kopurua ez da
erreala. Langile gehienak ema-
kumezkoak gara eta haurdunal-
diak direla eta bestelako zaintza
lan batzuk direla eta asko bajan
daude edo eszedentzian eta ho-
riek ordezkatzen dituzten langi-
leak ere azaltzen dira plantillan,
baina lanean egunero-egunero
dauden langileak ez dira horiek,
askoz gutxiago dira, langile asko
bikoiztuta daude», azaldu du
Errondosorok. Luze jo zuen gal-
dera eta erantzunen txanda eta
euren egoeraren inguruan azal-
penak emateko baliatu zuten
agerraldia, langileek. 

Hori dena den, ez da azken
egunetan izan duten bilera baka-
rra. Hilaren 16an Jon Darpon
Osasun saileko sailburuarekin
ziren biltzekoak. «Azkenean
Osasun saileko sailburuordea
joan zen bilerara, Jon Etxeberria,
eta Asuncion klinikari jarraipe-
na egiten diotela esan zigun eta
Montoyarekin biltzen direnean
arazoa konpontzeko esaten dio-
tela. Arazo bat dagoela eta jarrai-
pena egiten diotela esan zuen,
baina egiten zaizkion auditoria
eta ikerketak ondo pasatzen di-
tuela esan zigun. Guk noski, au-
ditoria edo ikerketa horiek nola
egiten diren aztertu beharko li-
tzatekeela esan genion», azaldu
du.
Orokorrean hortaz, bilera

«ondo» joan zela diote langileek,
baina borrokan jarraitu behar
dutela esan dute. Hori dela eta,
astelehen, astearte eta ostirale-
tan egiten dituzten ordu bateko
paroekin jarraituko dute, eta hi-
laren 28ko egun osoko lanuztea-
rekin eta manifestazioa lotzen
daude orain. «Martxoko borroka
egutegia prestatzen ari gara»,
gaineratu du.

ASUNCION SARITU DUTE
Bestalde, Asuncion klinika saritu
du Eusko Jaurlaritzaren Osasun
sailak. EAEko sei erakunde sani-
tario integratu onenen artean ko-
katu du Jaurlaritzak, Asuncion
klinika. ESI onenen zerrenda egi-
teko bederatzi ezaugarri hartzen
dituzte kontuan, kalitatea, era-
ginkortasuna eta seguritatea, bes-
teak beste. Asuncion klinikako
zuzendaritzak ospitaleko langile-
ak zoriondu nahi izan ditu.

Legebiltzarrera joandako langileetako batzuk, agerraldia jarraitzen. ATARIA

Bizi Nahi elkarteak
Alfarora irteera
antolatu du
IBARRA // Ibarrako erretirodu-
nen Bizi Nahi elkarteak martxo-
aren 10ean Alfarora (Errioxa) jo-
ateko irteera antolatu du.
09:00etan aterako dira Ibarratik
eta lehen geldialdia Tafallan
egingo dute, ondoren aterako
dira Alfarora eta Palacios jate-
txean bazkalduko dute. Bazkide-
ek 25 euro ordaindu behar dituz-
te eta gainontzekoek 30 euro.

Martxoaren 8ko
plantora begirako
hitzaldia, gaur
IBARRA // Bilgune Feministako
kdieek hitzaldi bat eskainiko
dute gaur, Ibarrako Udaleko 
Berdintasun sailak gonbidatuta.
Hitzaldia kultur etxeko aretoan
izango da 19:00etatik 20:30era
Burujabetza feministarantz…
Emakumeok* planto! izenburu-
pean, eta mugimendu feminis-
tak Martxoaren 8rako deitutako
greba deialdira begira. 

Herbehereak,
Luxenburgo eta
Belgikara bidaia
IBARRA // Ibarrako Bizi Nahi el-
karteak ireki du jada maiatzaren
13tik 20ra Herbeherak, Luxen-
burgo eta Belgikara egingo dute
bidaian parte hartzeko aukera.
Izena ematerako garaia 500 euro
ordaindu beharko dira eta gero,
gainontzekoa. Bidaiak, guztira,
1.577 euro balio du. Izena emate-
ko edota informazio gehiagora-
ko Bizi Nahira jo behar da. 

Lilatoia prestatzeko
hitzordua jarri dute
martxoaren 1erako
IBARRA // Kaxkubi emakume tal-
deak Lilatoia prestatzeko topa-
ketak antolatu ditu eta hurrengo
saioa martxoaren 1ean izango
da. 19:30ean geratu dira, Ibarra-
ko plazan. Lilatoiera joateko au-
tobusak antolatu dituzte udala-
ren laguntzaz eta bihar da izena
emateko azken eguna. Zubiau-
rre tabernan dago zerrenda. 

Udaberrirako
ikastaro
eskaintza
zabala egin du
Kultura sailak

Amasa-Villabonako
Udalak antolatutako
ikastaroetan izena
emateko aukera izango da
ostirala bitartean 

Erredakzioa Amasa-Villabona

Taldea osatzeko gutxieneko
ikasle kopurua osatzen ez bada,
udalak taldea bertan behera utzi
ahal izango du antolatutako
ikastaroa. 

Udaletxeko Zuretzat bulegoan
eman beharko da izena martxoa-
ren 2a baino lehen, 08:00etatik
14:00etara. 943 69 21 00 telefo-
nora deituta edo zuretzat@villa-
bona.eus helbidean lortu daiteke
informazio gehiago.

Adinekoentzat
ingurune fisiko eta
sozial erosoagoen bila
‘Irura Lagunkoia’ egitasmoa martxan da eta prozesu parte
hartzaile baten bitartez herriaren diagnostikoa egin dute,
gero egingo den lagunkoitasun planaren oinarri izango dena

Jon Miranda Irura

Herrian bizitzea erraztuko duten
ingurune fisiko eta sozialak sor-
tzeko helburuarekin jarri dute
martxan Irura Lagunkoia eki-
mena. Horretarako herritarren
parte hartzea bultzatu dute, eta
bereziki, adineko pertsonek du-
ten potentziala, ezagutza, espe-
rientzia eta denbora baliatu
dute.

Ana Leunda alkateak nabar-
mendu duenez, udalbatzak herri
lagunkoien sarean sartzea eraba-
ki zuen 2015eko urrian, «zahar-
tzaroaren ondorioez jardun eta
denon bizi kalitatea hobetzeko».
Gauzatu den parte hartze proze-
suaren ondotik, herriaren diag-
nostikoa burutu dute azken hila-
beteetan, eta orain, lagunkoita-
sun plana zehaztu eta burutzeko
konpromisoa hartu du udalak.
«Irura anitza eta integratzailea
nahi dugu, bertan bizi garen guz-
tiok osatzen dugu herria, bakoi-
tza bere berezitasun eta adinare-
kin», esan du Leundak.

Eusko Jaurlaritzako Enplegu
eta Gizarte Politiketako sailak
martxan jarritako proiektua da
herri lagunkoien sarea. Osasu-

naren Mundu Erakundeak bul-
tzatzen duen Age-friendly Envi-
ronments Progamme ekimenean
oinarritzen da eta zahartzen do-
azen heinean pertsonei bizitza
erraztuko dien inguruneak sus-
tatzea du helburu nagusia. Geroz
eta adineko pertsona gehiago
bizi da ingurune urbanoetan eta
horiek bizigarriago egiteko
OMEk martxan jarritako meto-
dologia gurera ekarri dute.

ZAHARTZARO AKTIBOA
Iruran ere abiatu dute egitasmoa
eta herriaren diagnostikoa egite-
ari ekin diote aurrena. Erretiratu
elkartearekin harremana egin
eta Irurako ikastolaren eta uda-
laren laguntzaz inkestak banatu
dituzte etxez etxe. Prozesu ho-
rretan, Matia fundazioaren la-
guntza izan dute eta bertako tek-
nikari Ainara Tomasena aritu da
dinamizazio lanak egiten: «In-
kestetatik informazio kuantitati-
boa lortu genuen, baina interes-
garria iruditzen zitzaigun prota-
gonistek hitza hartzea eta
beraien egunerokotasuna nola
bizi duten aztertzea». Beraz, lan
talde bat osatu zuten herriaren
diagnostikoa egiteko, non herri-

ko erretiratuek, udaleko gizarte
laguntzaileak eta Matia funda-
zioko teknikariak parte hartu du-
ten. «Ingurune fisikoa, aire libre-
ko espazioak edo garraioa azter-
tzea inportantea da eta
irisgarritasunak garrantzia bai-
tu; baina arreta jarri nahi ge-
nuen, baita ere, ingurune sozia-
lean, alegia, nola erlazionatzen
diren adineko pertsonak denda-
riekin edo tabernariekin, belau-
naldien arteko harremanak ba
ote dauden...», adierazi du To-
masenak.

Mari Karmen Iradik, Mari Paz
Armendarizek, Maximino Cal-
vok eta Pedro Lopetegik azaldu
dituzte diagnostikoan bildu di-
tuzten zortzi arloak. Guztien ize-
nean hitz egin du Marimi Ugalde
herritarrak: «Proiektu hau ez da
bakarrik guretzat, belaunaldi ar-
tekoa da, beraz, familiak, guraso-
ak eta haurrek parte hartu behar
dute. Guzti horien eta adinekoon
ekarpenarekin lortuko dugu Iru-
ra herri txukunago eta hobea iza-
tea. Hobeto bizitzeko toki  bat,
alegia».

Adineko pertsonek osatu du-
ten diagnostikoa hartu eta la-
gunkoitasun plana osatzea izan-

go da hurrengo urratsa eta ber-
tan azaltzen diren ekintzak pix-
kanaka martxan jartzea. «Orain,
udalak aurrera eraman beharko
ditu diagnostikoan zehaztutako-
ak, gu beti laguntzeko prest
egongo gara», esan du Ugaldek.

Irura da, adin piramideari be-
giratuta, eskualdeko herri gazte-
enetako bat, baina bertako adi-
neko pertsonak oso eragile akti-
boak dira. Herri lagunkoien
sarean sartuta dagoen eskualde-
ko herri bakarra da ordea eta
proiektuarekin bat egitera ani-
matu ditu Ugaldek Tolosaldeko
gainerako herriak, «egitasmo po-
lita eta aberasgarria delako». Iru-
rarrak martxan dira, hortaz, za-
hartzaro aktiboa bultzatzeko.

Udaletxeko osoko bilkuran egin zuten atzo eguerdian diagnostikoaren aurkezpena. J.M.

IKASTARO ESKAINTZA
Sendabelarrak

Irakaslea: Izaskun Gurrutxaga.
Noiz:martxoaren 6tik ekainaren
19ra, astearteetan 18:30tik
20:30era (28 ordu).

Mokadu txikiak

Irakasleak: Javi Rivero eta Eneko
Amondarain.

Noiz:martxoaren 13an eta 14an,
asteartea eta asteazkena
19:00etatik 22:00etara (6 ordu).

Kartoizko kaxen birziklapena

Irakaslea:Leyre Martin.
Noiz:martxoaren 14tik ekainaren
13ra, asteazkenetan 18:00etatik
20:30era (30 ordu).

Argazkigintza

Irakaslea:Egoitz Bengoetxea.
Noiz: apirilaren 11tik maiatzaren
23ra, astearteetan 19:00etatik
20:30era (10 ordu).

Klown ikastaroa haurrentzat

Irakaslea:Anartz Zuazua.
Noiz:apirilaren 11tik ekainaren
20ra, asteazkenetan 17:30etik
19:00etara (16 ordu).

Ikebana

Irakaslea:Maria Esnal.
Noiz:maiatzaren 7tik 28ra, astele-
henetan 18:30etik 20:00etara (6
ordu).

Serigrafia

Irakaslea:Virginia Ameztoy.
Noiz:maiatzaren 8tik 29ra astear-
teetan izango da 18:30etik 21:30era
(12 ordu).

DIAGNOSTIKOA

1 Aire zabaleko lekuak eta
eraikinak. Patxiku Pagadiza-
bal kalea txukundu. Ibai-Gain

eta Loatzo plazetako barandak be-
giratu, oso arriskutsu baitaude. Pla-
zako taberna itxia dago eta inguru-
neari bizitza gehiago emateko irten-
bide bat pentsatu. Iturria
auzolanean konpontzea.

2 Garraioa. Autokarabanen-
tzat aparkalekuak jarri asko
baitaude. Neurriak hartu

ibilgailuek abiadura jaitsi dezaten.

3 Etxebizitza. Irisgarritasu-
naren inguruan etxebizitza
egokitzeko dauden lagun-

tzen inguruko kanpainak egitea.

4 Parte hartzea eta gizarte
sarea. Dendak eta taber-
nak aktibatu eta gurasoak

gehiago inplikatu antolatutako eki-
taldietan. Herrian kultur elkarte berri
bat sortu.

5 Errespetua eta barne har-
tzea. Belaunaldi arteko ha-
rremanak sustatzen jarraitu

eta erretiratuak herriko ekintzetan
parte hartzen segitu.

6 Herritarren parte hartzea
eta enplegua. Boluntario-
tza sustatzen jarraitu eta

ikastaro bat antolatu erretiroa pres-
tatzeko.

7 Komunikazioa eta informa-
zioa. Teknologia berrien
(mugikorrak, Interneta...) in-

guruko ikastaroak antolatu. Infor-
mazio kartelak argiagoak eta sin-
pleagoak izan daitezela.

8 Gizarte eta osasun zerbi-
tzuak. Dauden baliabide eta
laguntzen inguruko kanpai-

nak egin informazioa zabaltzeko.



Gutxienez 15
harrera familia
behar dira
Tolosaldean
Sahararen alde bildutako materiala
errefuxiatuen kanpalekuetara
bidaltzen hasi zen larunbatean
Tolosaldea Sahararekin elkartea  

Mikel Iraola Tolosa

Azken bi urteotan Mendebalde-
ko Sahararen alde bildutako ma-
teriala, Saharara bidean da. Kilo-
metro solidarioko taldea larun-
batean abiatu zen Tolosatik, eta
datozen egunotan material
gehiago bidaliko dute.
Sahararen aldeko Legazpiko el-

kartearekin aritu dira aurten, elkar-
lanean. Haiek arduratu dira neka-
zaritza eta mekanika tresnak bil-

tzeaz. Eskualdean, berriz, janaria,
konpresak, pixohialak, arropa, osa-
sun tresneria eta jostailuak bildu
dituzte, bereziki. Horrez gain, esko-
lako materialaz osatutako hiru pa-
let bete dituzte; beste lau ordena-
gailu eta inprimagailuekin; eta bes-
te bat kirol ekipamenduarekin.
Eskualdeko herritar, udal, era-

gile eta enpresen laguntza beha-
rrezkoa izan dute bilketa gauza-
tu ahal izateko. Hori dela eta,
guztiek erakutsitako «elkartasu-

na» eskertu nahi izan zuen Tolo-
saldea Sahararekin elkarteak.
Olatz Peonek, berriz, eskualdeko
udal ordezkarien izenean, elkar-
teari eskerrak eman zizkion, «Sa-
hararren mezua gure herrietan
zabaltzeagatik, eta kanpaina so-
lidarioa martxan jartzeagatik».
Une «alaia» dela aitortu zuten,

«jasotako guztiak mesede asko
egingo baitu han», baina era be-
rean, arduratuta daude honek
guztiak duen kostuagatik: «Guz-
tia bildu eta hara bidaltzeak
6.000 euroko kostua izan du, eta
Legazpiko taldearekin elkarla-
nean aritzeak gauzak erraztu
dizkigu», aitortu zuen Agustin
Agote elkarteko bozeramaileak.

FAMILIA BILA
Material bilketa amaitutzat jo eta
gero, udari begira dira Tolosal-
dea Sahararekin elkarteko kide-
ak, Oporrak Bakean programa
martxan jarrituko baitute, ekai-
netik abuztura bitartean. 10 eta
12 urte bitarteko haur saharrarek
Euskal Herrira bidaiatuko dute,
familia euskaldunekin uda pasa-
tzeko, eta oinarrizko beharrei
aurre egiteko. Hori dela eta, ha-
rrera familiak topatzeko kanpai-
na abiatu dute: 365 egun elkarta-
sunean, 60 egun elkarrekin.
Gipuzkoa osoan 130 familia bi-

latzeko helburua jarri dute, eta
horietatik 15, gutxienez, Tolosal-
dean biltzea espero dute. Bost fa-
miliak dagoeneko eman dute ize-
na programan. Familia berrien
parte hartzeren garrantziaz ohar-
tarazi zuen Olatz Peon, Tolosako
alkateak: «2000. urtetik ehunka
familiak hartu izan dute parte To-
losaldean. Askok errepikatzen ba-
dute ere, garrantzitsua da familia
berriak izatea, haurrek hango
egoeraren berri ematen baitute».
Programa malgua da, eta egoki-

tzen da familia bakoitzaren egoe-
rara. Estaerako, udalek haurren
bidaien gastuak hartzen dituzte
bere gain. Interesa dutenek, uda-
letako gizarte zerbitzuetanedota
Tolosaldea Sahararekin elkartean
izango dute informazio gehiago.

Larramendin aurkeztu zuten kanpaina berria. M. IRAOLA

ONGI ETORRI ETA AITORTZA
Zarena Zarelako festa eta talo jatea izan dute Orendainen. Iaz
herrian jaiotako haurrei, bost guztira, ongi etorria egin eta Txa-
ro Arrona eta Getru Aldalur herritarrei aitortza egin diete Oren-
daingo Sorginak taldekoek. Arronari «konpromisoari beldu-
rrik gabe» heltzeagatik eta Aldalurri, «harremanak eta konpli-
zitateak josteko orratza eta haria beti prest izateagatik». M. I.

«HALA MODUZKOA»
Euskal Herriko 16 mintegik hartu zuten parte aurtengo Tolo-
sako lore eta landare azokan, tartean Anoetako bi mintegi ere
izan ziren: Zurlan eta Urkizu. Urkizu mintegiko arduradu-
nak aitortu zuen «eguraldi txarrak markatutako urtea» izan
dela aurtengoa: «Gaur esperantzaz ginen, eguraldi polita izan
dugulako, baina uste dut beste urteetan baino jende gutxiago
izan dela, eta salmentetan ere nabaritu dugu hori». M. IRAOLA



Mankomunitateak ezezkoa
Aranzadik txostena aurkezteari
Ez da onartu Aralarri
buruz Aranzadik
egindako txosten
berrituaren
aurkezpena egitea 

Goierriko Hitza/
Tolosaldeko Ataria 

Enirio-Aralar Mankomunitate-
ko ordezkariek aurreko astean ez
ohiko batzarrean bozkatu zuten
Aranzadik Aralarko egoerari bu-
ruz egin berri duen azterketa
Mankomunitatean aurkezteko
aukera. Aldeko eta kontrako zaz-
pi boto izan ziren, eta berdinketa
izan zenez, Mankomunitateko
lehendakariaren botoak, kontra-
koa izan zena, erabaki zuen boz-
keta.
Aurkezpena egitearen aldeko

botoa eman zutenak ondorengo
herrietako ordezkariak izan zi-
ren: Ataun (EH Bildu), Zaldibia
(EH Bildu), Legorreta (EH Bildu),
Ikaztegieta (EH Bildu), Itsason-
do (EH Bildu), Gaintza (indepen-
denteak) eta Baliarrain (inde-
pendenteak). Ezezko botoa
eman zutenak, berriz, hauek
izan ziren: Amezketa (EH Bildu),
Lazkao (EAJ), Beasain (EAJ), Or-
dizia (EAJ), Altzaga (indepen-
denteak), Arama (independen-
teak) eta Abaltzisketa (indepen-
denteak). Orendaingo (EH
Bildu) ordezkaria ez zen izan ba-
tzarrean. 
Jose Miguel Santamaria Ordi-

ziako alkatea da Mankomunita-
teko lehendakaria, eta bozkatu
aurretik, aurkako botoaren argu-
dioak emateko idatzi bat irakurri
zuen: «Aranzadi Zientzia Elkar-
teari azterketa hau egitea ez dio
Mankomunitate honek eskatu,
bere kabuz egin du eta bere ikus-
pegi soiletik». Haren esanetan,
iaz Aranzadik Gipuzkoako Ba-
tzar Nagusietan egindako aur-
kezpena «tamalgarria» izan zen,
eta «deslegitimatu» egiten du
mankomunitatearen aurrean
lan hori aurkezteak. 
Santamariak gogoratu zuen

mankomunitateak «gehiengoz
eta kontrako botorik gabe» onar-
tu zuela Legealdiko Kudeaketa
Plana 2016ko abenduaren 20eko
batzarrean. «Beraz, hartutako
erabakiak errespetatu eta exeku-
tatzeko garaia da, ez berriro ten-

tsioa sorrarazten duten eztabai-
dak sortzeko garaia».
Halaber, Aranzadiren azterke-

ta mankomunitatean aurkeztea
eskatu duten udalerrietako or-
dezkariei zuzendu zitzaien San-
tamaria. «Itsasondok, Zaldibiak,
Legorretak, Ikaztegietak eta Ba-
liarrainek ez zuten parte hartu
nahi izan erabaki hartan. Orain
estudioaren aurkezpena eska-
tzeak orduko erabakia ez duzue-
la onartzen erakusten du».
Aitor Altuna Lazkaoko ordez-

kariak eta Aitor Aldasoro Bea-
saingoak, biak EAJkoak, ildo be-
rean hitz egin zuten, eta nabar-
mendu zuten «atzerapausoa»
litzatekeela Aranzadik azterketa
hori mankomunitatean aurkez-
tea. Tartean, ika-mika ere izan
zen, Aranzadiren lanaren izate-
az. Altunak galdetu zuen ea

Aranzadiri zeinek eskatu dion
lan hori egitea, eta Iñaki Aizpuru
Itsasondoko ordezkariak (EH
Bildu) erantzun zion «alderdien
kontua» izan dela, EAJri eta EH
Bilduri erreferentzia eginez. Era
berean, Aizpuruk EAJko ordez-
kariei iradoki zien haiek ere jaki-
naren gain zeudela. Aldasorok
erantzun zion ezetz, eta hori hala
izan bada, alderdiak beraiek eto-
rri beharko direla mankomuni-
tatera azalpenak ematera.
Ahal Dugu-Podemoseko Mila

Sukia Ordiziako zinegotziak eta
Edurne Huesa Landarlaneko ki-
deak hitza eskatu zuten bilkura-
ren bukaeran, baina ez-ohiko ba-
tzarra izan zenez, horretarako
aukerarik ez zegoela erantzun
zien Santamariak. Batzarra ja-
rraitzera jende dezente inguratu
zen.

Bozketaren unean ezezkoaren alde egin zuten ordezkariak besoa altxatu zuten unea. ARIANE VIERBÜCHER/GOIERRIKO HITZA

Zentsura Enirio-Aralar
Mankomunitatean 

E nirio-Aralar Mankomuni-
tateak bere azken ez ohi-
ko batzarrean puntu ba-
karra eztabaidatu zuen:

Aranzadi Zientzia Elkarteari Ara-
larri buruz egin berri duen azter-
keta  aurkezteko deia egitea. Man-
komunitateko zazpi herritako or-
dezkarik, informazio hau publiko
egitearen alde bozkatu zuten, eta
beste zazpik kontra. Kontra boz-
katu zutenetariko bat Ordiziako
alkate eta Mankomunitateko le-
hendakaria denak, lehendakaria
izateagatik duen pribilegioa erabi-
liz berdinketa hautsi zuen bere
alde eginez. Beste modu batean
esateko, Mankomunitateko zazpi
herrietako ordezkarik ez dute jada
amaituta dagoen lan bat gizarte-
ratu nahi izan. Informazioa publi-
ko egiteari uko egin diote egi abso-
lutua beraiena dela ulertzera ema-
nez eta  zientzia elkarte
prestigioduna gutxietsiz eta mes-
pretxatuz. Zentsuraren garaira
bueltatu garela dirudi. 
Demokrazia eta botazioen

emaitzak dira beraien beste argu-
dioetako bat. Baina demokratikoa
al da Ordiziako alkatearen kasuan
herrian gutxiengoan egonda bere
interes pertsonalak defendatzen
dituen botoa ematea? Eta besteei
dagokienez, demokratikoa al da
kargu politikoak  izanik norbera-
ren interes partikularrak gizartea-
ren onuraren aurretik jartzea? Epe
motzeko ikuspegiak kudeaketa
antzua dakar berarekin. Aralar ba-
karra dugu eta bertan egiten du-
guna zentzuz eta aurretiko plan-
gintza batekin egin behar da.

Edurne Huesa  
Landarlan Ingurumen Elkartea

GUTUNA



Finalerdien garaia
Binakako Txapelketan
VI. Ogi Berri Migel Soroa Txapelketako bi finalak
erabakita geratu dira; larunbatean jokatuko dira

Asier Imaz 

Finalak gero eta gertuago daude
Binakako Txapelketan. Promo-
zio Txapelketan aurreko astebu-
ruan amaitu zen ligaxka, eta Le-
hen Mailan asteburu honetan.
Jokin Altunak eta Julen Martijak
garaipenarekin agurtu zuten le-
hen fasea, sailkapen nagusian
bigarren amaituz. Lau bikote
onenek aurrera egingo dute, eta
denak denen aurka jokatuz era-
bakiko da finala; finalerdietako
ligaxkako lehen bi onenek joka-
tuko dute. Martxoaren 10eko as-
tebuan hasiko da azken ligaxka.  
Promozio Txapelketako fina-

lerdiak asteburu honetan hasiko
dira. Eskualdeko ordezkariak la-
runbatean jokatuko dute, Lodo-
san. Bi partidako jaialdia izango
da 18:00etan hasiko dena. Txa-
pelketakoa lehenengoa izango
da. Peña II-Erasunek Agirre-Itu-
rriagaren aurka jokatuko dute.

Azken hauek lehen ligaxka lehen
postuan amaitu zuten, eta txape-
la irabazteko faborito nagusiak
dira. Tolosarrak eta zizurkilda-
rrak, ordea, bikote sendoa osa-
tzen dutela erakutsi dute orain
arte, eta finalean egoteko helbu-
ruz irtengo dira kantxara hilaren
3an. 
Txapelketako bigarren parti-

dan Iñaki Artola alegiarrak joka-
tuko du, Ladis Galarza atzean
duela. Aurkariak Victor-Albisu
izango dira.

KIROL EMAITZAK
Areto futbola
BIGARREN B MAILA
22. jardunaldia
Lauburu-Pinseque 9-1

Sailkapena
1. Colo Colo 52p
2. San Juan 48p
3.  Lauburu Ibarra 44p
16. Nalda 8p

Hurrengo jardunaldia
Nuestra Señora (15.)-Lauburu (3.)

HIRUGARREN MAILA
20. jardunaldia
Lagun Onak-Laskorain 2-5

Sailkapena
1. Laskorain Ikastola 49p
2. Alipendi 46p
3. Goierri 41p
15. Aretxabaleta 10p

Hurrengo jardunaldia
Laskorain (1.)-Soloarte (14.)

Eskubaloia
1. NAZIONAL MAILA, C MULTZOA
21. jardunaldia
Tolosa CF-Uharte 27-23

Sailkapena
1. Dominicos Zaragoza 38p
2. Anaitasuna 34p
3. Tolosa CF 32p
4. Ereintza 32p
16. Usurbil 4p

Hurrengo jardunaldia
Tolosa CF (3.)-Zaragoza (1.)

Futbola
ERREGIONAL OHOREZKO MAILA
23. jardunaldia
Tolosa CF-Amaikak Bat 5-1

Sailkapena
1. Ordizia 51p
2. Tolosa CF 43p
3. Pasaia 42p
4. Hernani 41p
18. Touring 3p

Hurrengo jardunaldia
Tolosa CF (2.)-Hondarribia (14.)

EUSKAL LIGA
23. jardunaldia
Tolosa CF-Elorrio 2-0

Sailkapena
1. Bizkerre 59p
2. Arratia 57p
3. Tolosa CF 50p
4. Leioako Emakumeak 45p
16. Añorga 7p

Hurrengo jardunaldia
Lakua (15.)-Tolosa CF (3.)

ERREGIONAL PREFERENTEA, 
LEHEN MULTZOA
21. jardunaldia
Sanpedrotarra-Billabona 1-1

Sailkapena
1. Deusto 49p
2. Allerru 48p
3. Euskalduna 41p
7. Billabona 27p
16. Oiartzun 17p

Hurrengo jardunaldia
Euskalduna (3.)-Billabona (7.)

BIGARREN MULTZOA
21. jardunaldia
Tolosa CF-Ikasberri 3-0

Sailkapena
1. Eibar Urko 43p
2. Tolosa CF 42p
3. Aloña Mendi 38p
16. Ordizia 14p

Hurrengo jardunaldia
Tolosa CF  (2.)-Ordizia (16.)

Saskibaloia
LEHEN MAILA
16. jardunaldia
TAKE-Askatuak 71-44

Sailkapena
1.  RedLine Mekanika TAKE 12-4
2. San Cernin 11-5
3. Hernani 11-5
4. Getxo 10-6
14. Valle de Egües 0-16

Hurrengo jardunaldia
Hernani (3.)-RedLine TAKE (1.)

Eneko Labaka lurrean etzanda iazko finalean. Albizturtarra izango da finaleko eskualdeko ordezkari bakarra. ATARIA

BINAKAKO ESKU PILOTA TXAPELKETAK

Lehen Maila
14. jardunaldia
Altuna III-Martija 22
Irribarria-Merino II 20

Sailkapena
1. Elezkano II-Rezusta 12-2
2. Altuna III-Martija 10-4
3. Ezkurdia-Zabaleta 8-6

4. Olaizola II-Imaz 8-6
5. Victor-Albisu 5-9
6. Urrutikoetxea-Galarza 5-8
7. Bengoetxea VI-Larunbe 4-9
8. Irribarria-Merino II 4-10

Finalerdietako ligaxka martxoaren
10eko asteburuan hasiko dira
jokatzen.

SOROAREN FINALAK
VI. edizioaren finalak martxoa-
ren 3an larunbatean jokatuko
dira Tolosako Beotibar pilotale-
kuan. Maider Mendizabal eta
Leire Etxabarriak jaialdi horre-
tan lagunarteko partida jokatuko
dute, eskuz, lau t’erdian. Finalei
dagokienez, Etorkizunekoen
Mailan, Agirreamalloa-Elizegik
Mata-Ibarlozaren aurka jokatu-
ko dute. Elitekoen finala Eneko
Labaka-Arangurene Zubizarre-
ta-Garmendia izango da.

VI. OGI BERRI MIGEL SOROA TXAPELKETA, FINALERDIAK
Maite Iriarte 15
Eneritz Arrieta 22

Lagun artekoa.Soroaren antola-
tzaileek emakumeen arteko esku
pilota partidak jarri dituzte aurten-
goan, erakustaldi moduan. Lau t’er-
dian aritu ziren Iriarte eta Arrieta.

Etorkizuneko lehen finalerdia

Agirreamalloa-Elizegi 22
Alberdi-Azpitarte 15
Elite mailako lehen finalerdia

Eneko Labaka-Aranguren 22
Prieto-Lizeaga 10

Txapelik gabeko
asteburua
ibartarrentzat 
IBARRA// Larunbatean eta igan-
dean hiru txapela banatu ziren
goma gaineko sokatiran. 500 ki-
lotan hirugarren jardunaldia jo-
katu zen, eta Badaiotzek irabazi
zuen txapela. Ibarra hirugarren
izan zen. 560 kilotan Ibarra lau-
garren geratu zen, eta igandean,
600 kilo mistoan, Ibarra A biga-
rrena izan zen, eta Ibarra B lau-
garrena.

Eskualdeko
arraunlariek emaitza
onak lortu dituzte
ARRAUNA// Gipuzkoako Batel Li-
gako 6. jardunaldia jokatu zen
larunbatean, Zumaiako uretan.
TAKek garaipenik ez zuen lortu,
baina bai emaitza onak. Azpi-
marragarrienak hauek izan zi-
ren: haurretan neskek hiruga-
rren egin zuten; etorkizun mai-
lan, neskak, bigarren geratu
ziren, infantil mutil eta jubenil
nesketan bezala. 

Imanol Rojo 35. estilo
klasikoan, 
Olinpiar Jokoetan
TOLOSA// Eskiatzaile tolosarrak
larunbat goizean jokatu zuen
Pyeongchang-go Neguko Olin-
piar Jokoetako bere hirugarren
eta azken proba. Iraupen-eskiko
50 kilometroko lasterketa izan
zen eta Imanol Rojok 35. postua
eskuratu zuen helmugan. Aurre-
ko Olinpiar Jokoetako emaitza
hobetu zuen postu horrekin es-
kiatzaile tolosarrak. 



Arrospidek bere
marka hobetu du
Sevillan, Hernanin, Zarautzen eta Urretxu-Zumarragan
eskualdeko korrikalari ugari ibili dira asteburuan, maratoi,
kros edo mendi lasterketetan parte hartzen

ere pasa dut, barea tarteko». Bai-
na bukaerara indartsu iritsi zen
Arrospide: «Azken kilometroe-
tan banekien hirugarren izango
nintzela, eta ilusio handiarekin
iritsi naiz helmugara».

HERNANIN, ESKUALDE ERDIA
Hernaniko Sagar Lasterra laster-
ketan ia 300 parte hartzaile izan
ziren, larunbatean. Tolosaldeko
korrikalari ugari izan zen bertan,
eta lehen 12 sailkatuetatik bost
eskualdekoak ziren. Unai Arroyo
tolosarrak irabazi zuen lasterke-
ta, 28.27ko denborarekin. 8,9 ki-
lometroko ibilbidean bosgarre-
na izan zen Ander Garin alegia-
rra, eta seigarrena, Aritz Garin
billabonatarra. 
Emakumeetan Lourdes Colo-

mo zizurkildarra (35.54) bigarre-
na izan zen; Arantxa Garin be-
rrobitarra (44.57), aldiz, 19.a, eta
26. Igone Lasa berrobitarra
(47.10) helmugaratu zen. 

ZARAUTZEN, MAHASTIETAN
Zarauzko Talai Berri upategian
I. Mahasti Krosa korritu zuten
igandean. Ehun parte hartzaile
izan ziren, eta eskualdeko bi ko-
rrikalarik podiumean amaitu zu-
ten: Aitor Regillaga tolosarrak
eta Nerea Amilibia zizurkilda-
rrak. 
7 kilometroko ibilbide aldapa-

tsuan Elisabete Garate zarauzta-
rrak lortu zuen denbora onena
emakumeen artean, 40.30ekin.

Ia minutu batera helmugaratu
zen Nerea Amilibia zizurkilda-
rra, 41.28an geratuz erlojua. 
Gizonezkoetan Ander De Luis

soraluzearra izan zen azkarre-
na, 32.26ko denborarekin. Xa-
bier Garate zarauztarra (33.10)
bigarrena izan zen, eta Aitor Re-
gillaga tolosarra (34.01) hiruga-
rrena. 
Eskualdeko bi korrikalari

gehiago ere izan ziren, biak ala
biak, irurarrak. Manuel Molina
24. sailkatu zen (41.55) eta Ain-
hoa Ugalde 69., sailkapen misto-
an, 52.16ko denbora eginda.

OLANO, HIRUGARREN
Urretxu eta Zumarraga artean
UZT Trail mendi lasterketa joka-
tu zen igandean. 22 kilometroko
ibilbidea hirugarren postuan
amaitu zuen Iñaki Olano altzota-
rrak. Laida Elizegi zaldibiarra eta
Ander Iñarra irundarra izan zi-
ren irabazleak. Altzotarra gertu
ibili zen, 12 segundora. Amaie-
ran, 1.43.48ko marka egin zuen
Olanok. Tolosaldetik korrikalari
gehiago izan ziren, hauek marka
aipagarrienak: 10. Ibai Madina
berrobitarra (1.56.11); 13. Aitor
Zabalo zizurkildarra (1.57.40); 17.
Iker Saizar berastegiarra
(2.00.59); 31. Josu Flores irurarra
(02.09.55); 32. Elorri Ugartemen-
dia belauntzarra (2.10.01); 41.
Jon Goikoetxea gazteluarra
(2.13.00) eta 54. Mikel Nogales
irurarra (2.14.54).

Erredakzioa

Iraitz Arrospidek Espainiako
Maratoi Txapelketan brontzezko
domina lortu zuen, igandean,
Sevillan. Javi Guerra izan zen
txapelduna, eta Jesus España bi-
garrena. Dominaz gain, billabo-
natarrak bere marka pertsonala
hobetu zuen.
Lasterketan, ordea, azkarrena

Tuwei Dickson izan zen. Kenya-
rrak 2.08.22ko denbora egin
zuen. Segundo bakarrera helmu-
garatu zen Laban Kipkemboi;
Kimtai Andrew izan zen hiruga-
rrena. Sailkapen orokorreko lau-
garren postuan sailkatu zen Gue-
rra, 2.08.36ko denborarekin. 
Arrospide 14. izan zen sailka-

pen orokorrean, txapeldunaren-
gandik zortzi minutura. Billabo-
natarraren marka berria
2.16.24koa da. Aurrekoa Berli-
nen lortu zuen, 2.18.09an gera-
tuz erlojua. Sevillan, kilometroa,
bataz beste, 3 minutu eta 13 se-
gundoan egin zuen.
Eskualdeko korrikalariak bes-

te helburu bat ere bazuen: Euro-
pako txapelketarako gutxieneko
denbora (2.14.30) lortzea. Hasie-
rako kilometroetan segundoak
galtzen hasi eta ohartu zen hel-
buru hori lortzea ez zela posible
izango: «Hortik aurrera lasterke-
ta ona egiten saiatu naiz. Talde-
txoa osatu dugu eta ondo sentitu
naiz. Desgaste handia egon da
eta momenturen batean gaizki

Goitik behera asteburuan zeresana eman duten hainbat korrikalari: Iraitz Arros-
pide, Unai Arroyo, Nerea Amilibia (ezkerrean) eta Iñaki Olano (ezkerrean). ATARIA

ASTEARTEA 27
AGENDA

Deialdiak

Altzo.Euskaraz bizi a(ha)l garahi-
tzaldi zikloa eskualdeko herriak iga-
rotzen ari da, oraingoan Altzoren
txanda. Udaletxean, 19:00etan.
Amasa-Villabona.Angry Inuk, do-
kumentala. 2 euro. 20:00etan, Gu-
rean.
Anoeta.Feminismoaren gaur
egungo erronka nagusiak, hitzaldia.
Kattalin Minerrek gidatua.
20:00etan, liburutegian.
Tolosa.M8ko greba feminista anto-
latzeko bilera. 18:30.Pin feministak
egingo dituzte kultur etxeko zera-
mika gelan. 19:30. Bilera kultur etxe-
ko gazte Topagunean.
Tolosa. Irakurle Klubaren bilera. Yoko
Ogawaren La fórmula preferida del
profesor. Ez da izena eman behar
eta doakoa da. Klubeko liburuak li-
burutegian mailegatu daitezke. Li-
burutegian.
Tolosa.Handia, Leidorren. 19:15 eta
21:45ean.

ATARIA IRRATIA
09:00-11:00. Pasahitza.
Eguneko albisteak, eguraldiaren ira-
garpena Iker Ibarluzearekin, Jon An-
der Galarragaren eskutik Ekokultu-
ra, teknologiaren tartea.  

11:00-12:00. Hamaiketakoa.
Ibarraldeko albisteak.
12:00-13:00. Entzuteko jaioak.
Musika saioa.
16:00-18:00. Zebrabidea.
18:00-20:00. Goizeko saioak 
utzitako onena. 
20:00-20:30. Kokondo.Oskar 
Tenaren musika saioa.
21:00. Mingaina Txulora.Sexualita-
teari buruzko saioa. Filiak.

FARMAZIAK

Gaur

IBARRA.Egunekoa.
Lejeune Maset, L. Euskal Herria, 24.
Telefonoa: 943 673274.
TOLOSA. Gauekoa.
Morant Barber, R. 
Zabalarreta lorategiak, 1. 
Telefonoa: 943 673849.

TOLOSALDEKOATARIA-k ez du bere gain
hartzen egunkarian adierazitako
esanen eta iritzien erantzukizunik.

40 orexar, auzolanean

40 orexar bildu ziren larunbatean, aurreko asteko asteleheneko
suteak kaltetutako Oroitz etxea auzolanean garbitzeko. 

Mikel Iraola Orexa

E lkartasunak Orexa batu
du. Igandetik astelehe-
nerako gauean suak
guztiz suntsitu zituen
Oroitz etxearen goiko

solairua eta teilatua. Eraikinaren
birgaitze lanak hasi aurretik, or-
dea, herritarren artean barruan
geratzen ziren ondasun guztiak
atera dituzte, auzolanean.

Arratsaldeko 15:00etan bildu zi-
ren, eta ostatuan kafea hartuz la-
nerako antolatu ziren. 30 lagun in-
guru zeuden une horretan, baina
gerora jende gehiago azaldu, eta
40 herritar inguruko taldea osatu
zuten. Haur, gazte eta heldu.

Suak kaltetu ez zuen lehen so-
lairua hustea zuten helburu. Ho-
rretarako, giza-katea osatu dute
eta pixkanaka ondasunak eta pi-
latutako trasteak ateratzen joan
dira. Kanpoaldean zegoen etxea-
ren jabeetako bat, zer gorde eta
zer bota sailkatzen.

Eneko Maioz alkatea ere lane-
an zegoen, pozik, auzolanerako
egindako deialdiak izandako ha-
rrerarekin: «Astebete ere ez da
pasa sutea gertatu zenetik, eta
herritar asko bildu gara gaur.
Honek erakusten du herri honek
duen elkartasunaren tamaina.
Gaurkoan, hori da irudia, elkar-
tasunarena, eta horri balioa
eman behar zaio», azaldu zuen.

Larunbatean bakarrik ez, kal-
tetuek astean zehar ere gertu

izan dituzte herritarrak. «Jakin
badakigu udalaren apartamen-
tuan egon diren bitarte honetan
herritar asko joan zaizkiela bisi-
tan. Janaria eta bestelako mate-
rialak ere eraman dizkiete. La-
guntza asko jaso dute baina sa-
kabanatuagoa izan da. Gaur,
aldiz, herritarrak guztiak batera
ikustea positiboa da», aitortu
zuen Maiozek. Oroitz etxearen

jabeak ere «oso eskertuta» dau-
dela azaldu zuen alkateak: «Sen-
titu dute herriaren goxotasuna
eta gertutasuna eta ikusi dute
herritarrak beraiekin daudela
behar dutenerako».

Bien bitartean, udal teknika-
riekin, aseguru etxearekin eta
birgaitze lanak egiteko ardura-
dunekin egin beharreko tramite-
etan laguntzen ari da udala.

Haur, gazte eta heldu elkarlanean. M. IRAOLA

